
LAERSKOOL BAKENKOP  
 
 
 
 
 
 
 
 
 
 
 
 
 
 
 
 
 
 
 
 

R 
 

 
 
 

Graad R 
 

Prospektus 
 
 

Die skool vir jou! 

 
 
 
 
 
 
 
 
 
 



- 2 - 
 
 
 
UIT DIE HOOF SE KANTOOR 
 
Kinders gee nie om hoeveel jy weet nie totdat hul agterkom hoeveel jy omgee – 
oor hulle! 

- Zig Ziglar, 2003 
 
Elke ouer het bepaalde verwagtinge of ‘n droom vir sy/haar kind. 
 
Elke ouer kies dan ook volgens hoe hy/sy dink die droom verwesenlik kan 
word; ‘n bepaalde skool. 
 
Laerskool Bakenkop wil as skool altyd aandag gee aan eerstens akademiese 
sake maar tweedens ook aan sport en kultuur aktiwiteite en derdens aan 
karakterontwikkeling van elke leerder. Onderrigaktiwiteite is gebaseer op 
basiese vaardighede van lees, skryf en reken. Leerders word deurgans 
blootgestel aan vaardigheidsontwikkeling, waardes dissipline en dit alles 
geskied in ‘n Christosentriese onderrig en leeromgewing. 
 
Laerskool Bakenkop gee werklik om vir elke leerder in ons sorg as persone en 
ons wys dit deur hulle op die beste moontlike manier menswaardig te hanteer. 
Dit maak vir die personeel van Laerskool Bakenkop saak wat leerders met hul 
onderwys en hul lewens doen. 
 
Die personeel leer aan leerders waardes, deur voorbeeld en andersins, sodat 
leerders “dankie” kan sê en ook “asseblief”. Leerders word ook respek geleer 
deur te sê “ja meneer” of “nee mevrou” en dat seuns se hemde ingesteek is en 
nie met hande in die broeksak loop. Die Bakenkop-personeel leer hierdie en 
ander waardes aan Bakie-leerders vir die rede dat hul leerders wil help om 
respek te betoon, self respekteer wil word, verantwoordelikheid neem en dit 
nakom so goed as wat hul kan. 
 
Die visie vir die leerders is dan ook: “Hanteer elke situasie so goed jy kan”. 
Leerders wat self gedissiplineerd is en steun van hul ouers kry vaar by 
uitnemendheid by die skool en in die hoërskole waarheen hul gaan. 
 
Die onderwysers van Laerskool Bakenkop is deel van die span (ouers, 
onderwysers, kerkleiers) wat leerders se karakter bou waarop hul hul lewens 
bou. 
 
Die Bakie-personeel gee om en werk in groepe saam om die grootste mate van 
spesialiskennis vinnig en effektief te eksploiteer ten gunste van leerders wat met 
leer-uitvalle identifiseer word. Ons weet leerders met leer-uitvalle is nie 
nutteloos nie – hul maak steeds ‘n verskil en vorder met ons hulp: al vat dit 
soms langer. 

‘n Besondere kenmerk van die personeel is hul positiewe houding, 
hardwerkendheid en samewerking. Die personeel is gelukkig en dit is bepalend 
vir leerdergeluk. 
 
Suid-Afrika is ryp vir ‘n nuwe geslag leiers: 
·  Mans en vroue wat vrede skep tussen mense is meer toeganklik en 

begrypend as hul lei 
·  Leiers wat help dat ander iets nuuts skep of kwaliteit diens lewer 
·  Gelowige leiers wat God se genade uitleef, elke dag. 
 
Bakie-personeel wil graag sulke leiers vir die toekoms skep. 

Visie en Missie 
 
 
Opvoeding is die belangrikste voorbereiding vir die lewe. 
 
Dit is vir ons by Laerskool Bakenkop ‘n voorreg om deel te kan hê aan die 
opvoeding van u kind. 
 
Ons wil graag saam met u, die skool se visie vir elke leerder gestand doen nl. 
om ons leerders se volle potensiaal te ontwikkel. 
 
Ons missie  is om die leerders christosentries te onderrig en op te voed sodat 
hul vaardig en diensbaar is. 

 
 
 
 
 
 
 
 

 
 
 
 
 
 

Hoekom Gr. R by Laerskool Bakenkop? 
 

 
 
 
 
 
 
 
 
 
 
 
��  Gerieflik geleë op Laerskool Bakenkop se terrein. Leerders leer maats en 

omgewing ken, wat aanpassing in Gr. 1 vergemaklik. 



- 5 - 
 
 

��  Naskoolfasiliteit tot 17:30 op skoolterrein beskikbaar. (skoolvakansies 
uitgesluit) 

 
��  ‘n Leerdergesentreerde program word gevolg nl. die Nasionale 

Kurrikulum - en assesseringsbeleid verklaring vir 2012  soos voorgeskryf 
deur die Nasionale Departement van Onderwys. 

 
��  Gereelde vorderingsverslae en oueraande hou u op hoogte van u kind se 

vordering.  
 

��  Gekwalifiseerde onderwysers wat spesifiek in Gr. R onderwys opgelei is. 
Voortgesette bywoning van kursusse. 

 
��  Gratis rekenaarklas 1x per week in die rekenaarsentrum. 

 
��  Addisionele eie keuse aktiwiteite word soggens tydens buitespel teen 

ekstra koste aangebied. 
 

- Ballet 
- Musiekbeluistering  
- Kidi - Sportz 

 
	�  Deelname aan aktiwiteite by die skool bv. atletiek, bulletjie-rugby, mini-

krieket, mini-netbal,tennisafrigting, revue, kerstablo en gimnastrade. Lg. 
drie word jaarliks om die beurt aangebied en betrek liefs die hele skool se 
leerders. 

 

�  Pret en/of opvoedkundige aktiwiteite word wisselend jaarliks aangebied. 

Eie keuse vir deelname geld en ’n kostefooi word, indien nodig, gehef. 

ADMINISTRATIEWE INLIGTING  
 
Adres: 
Underbergstraat 5 
Wierdapark 
0157 
 
Posbus 51928 
Wierdapark 
0149 
 
Tel:   012 653 4187 
Faks: 012 653 4129 
E-pos: admin@laerskoolbakenkop.co.za 
www.laerskoolbakenkop.co.za 
 

 
KOSTE 
 
 
1. Skoolgeld is vooruitbetaalbaar vir 11 maande, vanaf Januarie. Die bedrag vir 2011 

word in Oktober op ‘n ouervergadering vasgestel.  Die skoolfooi vir 2011 was 
R705.00 p.m. 

 
Die volgende is tans ingesluit en uitgesluit by onderriggelde: 
 
 
BEGROTING:  IN-EN UITSLUIT VAN BEGROTINGS-AKTIWITEI TE 
 
                                                   GR.  R 
 

INGESLUIT UITGESLUIT 
Leermateriaal Persoonlike hulpmiddels soos rugsak, kosbak, 

waterbottel, donkerige waslap (met lus) 
Onderwysersalarisse  Addisionele eie keuse aktiwiteite. 

Tydens buitespel, soos: Ballet, 
Musiekbeluistering en Kidi- Sportz  

Speel- en klouterapparaat Graad R-pakkie (by kantoor) 
Dienste Eie keuse pret en/of opvoedkundige aktiwiteite 

(gewoonlik een per kwartaal) 

2. Naskoolbesonderhede is in kantoor beskikbaar. 
 

ALGEMEEN  
 

1. Skool begin: 11 Januarie 2012. 
 
2. Skoolure:  07:30 tot 12:45 

LW:   Die skool kom tot 1 Februarie 2012 om 12:00 uit, daarna geld gewone ure. 
 

3. Gr. R-leerders moet deur die ouer of verantwoordelike persoon, soos vooraf gereël, 
by die Gr-R klas gehaal en uitgeteken word. 
Geen Gr. R-leerder word toegelaat om by die hek te wag nie. 

 
 

Ons sien uit daarna om u kind te ontvang.  Kom bespreek gerus enige saak rakende u 
kind met die juffrou.  Saam kan ons die beste vir u kind doen. 
 
Bakie Blitzi Groete 
 
Onderwyseresse:    Hester Ferreira    
          Corrie du Toit      
                                 Onica Roux 
           Adèle Viljoen  

LAERSKOOL BAKENKOP GR. R 

 
DAGPROGRAM 

 
Aktiwiteit 1 tot 4 is gerigte aktiwiteite in die 3 leerprogramme nl. 
Geletterdheid, Gesyferdheid en Lewensvaardigheid.   
 
Tyd:    Aktiwiteite: 
 
07:00 - 08:00  Aankoms en keuse van eie aktiwiteite 
    Opruim 
 
08:00 - 08:30  Toiletroetine 
    Opening 
    Register, kalender en weerkaart 
    Boodskapboekies en nuustyd 
 
08:30 – 09:45  Aktiwiteit 1 (Groepbespreking) 
    Aktiwiteit 2 (Kuns en vryspel) 
    Opruim en handewas 
 
09:45 – 11:00  Verversings 
    Buitespel (sand, water, balle, klimrame, 
    fantasie, ens.) 
 
11:00 – 11:15  Opruim en toiletroetine 
 
11:15 – 11:35  Aktiwiteit 3 (beweging, musiek, wiskunde) 
 
11:35 – 12:00  Aktiwiteit 4 (Wisk, wetenskap en persepsie) 
 
12:00 – 12:15  Opruim van klaskamer en tasse pak 
 
12:15 – 12:30  Aktiwiteit 5 (storie, dramatisering) 
 
12:30    Afsluiting 
 
12:45    Leerders gaan huis toe of naskool toe. 

LAERSKOOL BAKENKOP GR. R 
 

JAARBEPLANNING 2012 
 
 
Kontekste:   
 
 
Kwartaal 1: Oriëntasie – Ek en my skool 
   My liggaam en sintuie 
   My familie 
   Gesonde leefwyse 
   Ek en my vriende by die skool 
    
 
Kwartaal 2:   Kleredrag 
   Vorm en kleur 
   Vervoer 
   Troetel – en Plaasdiere 
   Insekte in die tuin 
    
 
Kwartaal 3:   Die weer 
   Veiligheid 
   Die lug - hemelruim 
   Mense wat ons help 
   Helpende hande 
    
 
Kwartaal 4:  Nuwe lewe 
   Wonings 
   Emosies 
   Ons land 

   Spesiale dae 
 
 
 
 
 

 
 
 
 
 

 
BENODIGDHEDE VIR GR. R  

 
A) Elke leerder moet asb. die volgende items aanskaf:                                                                                     
 

��  ’n Rugsak van 30cm x 40cm, waarin skoene of wintersklere, wat uitgetrek 
word, kan inpas. (Asb. nie kleiner of groter nie.)  

��  ’n Kosbakkie en koeldrankbottel (maak seker dat bottel nie lek nie)  Geen 
lekkers of gaskoeldrank. 

��  ’n Donkerige waslap met ’n gordynringetjie of lussie stewig daaraan 
vasgewerk,  Merk asb. duidelik  (Borduur op waslap of skryf naam op wit 
lappie en werk vas.)  

��  1 Legkaart wat u kind kan bou (± 24-50 stuk). Dit bly die skool se eindom 
aangesien almal dit gebruik.   
 

B) Die volgende items is beskikbaar in die benodigdhede- 
 pakkie wat  asb. by die skoolkantoor gekoop moet word. 
 

1. 1 Pakkie uitdraaivetkryte – nie gewone waskryte nie. 
2. 1 Pakkie dik (jumbo) koki’s. (8) 
3. 1 Driehoekige HB potlood. 
4. 4 x 20g Pritt gom 
5. 1 Boontjiesakkie 
6. 1 Springtou 
7. 1 Skêrtjie 
8. 1 Ponel Houtgom 

 
Een van ons doelwitte is om die leerders te leer om hul persoonlike besittings 
op te pas.  Om ons hiermee te help, vra ons dat alles duidelik gemerk word.  
Skryf die kind se naam (nie net voorletters) in kleinletters op ’n papiertjie, plak 
kleeflint bo-oor en draai dit om die potlood, kryt ens.  Elke leerder gebruik sy 
eie skryfbehoeftes.  Ons voorsien ’n houer met sy/haar naam op.  Skryfbehoeftes 
word elke vakansie huis toe gestuur sodat potlode skerp gemaak en aangevul 
kan word. 

C) Die volgende skenkings sal deur die jaar verwelkom word. 

          1.  Enige ou tydskrifte of kinderstorieboeke vir die boekhoekie. 
     2.  Papier:  A4 of groter rekenaarpapier wat een kant nog skoon         
           is.  Groot rolle papier of karton is ook baie welkom. 

3.  Sagte afvalhout vir timmerwerk. 
��   Kartondosies soos tandepasta, pildosies, ens. 
��   Legkaarte wat nog volledig is. 

 
 
 
 
 
 
 
 
 
 

Gr. R-reëls 
 
 
 
 

  
GR R REËLS 
1.  Klere:  
Merk  alle klere, veral baadjies en skoene, duidelik. Leerders moet ou speel-
klere, wat maar kan vuil word, aantrek.  
Dogtertjies moet verkieslik ’n lang/kort broek met gewone       
tekkies of plat skoene aantrek. (Geen hoë hakke of dik sole) 
Lang hare moet vasgemaak word. 
 
2. Boodskapboekie:  
 Elke leerder ontvang ’n boekie wat gebruik word as kommunikasie-middel  
tussen ouer en skool. Los briewe kan uitgehaal word. 
  
3. Verversings:   
Slegs broodjies, vrugte, pro-vita, of soortgelyke gesonde kos word in kosblikke 
toegelaat.  Geen chips, lekkers, ontbytstafies, koek-muffins, vrugtelekkers, klein 
koekies of gaskoeldrank nie. Kleurstowwe, suiker en preserveermiddels 
beïnvloed ’n jong kind se konsentrasie negatief. Help asb! 

4. Partytjies:    
Partytjie-pakkies of verjaardagkoek is welkom.Geen suigstokkies, kougom, 
fluitjies of ballonne nie asb. 
 
5. Gelde:   
Voor in die boekie is ’n koevert waarin gelde vir bv foto’s, fondsinsamelings ens. 
geplaas moet word.Teken dit aan op die lysie langsaan. Skoolgeld of geld vir 
buitemuurse aktiwiteite word egter in hul eie spesifieke koeverte geplaas. 
Snoepiegeld word in ’n beursie gebring. 
 
6. Snoepie:   
Slegs Vrydae. (Dit geld ook vir naskool-leerders) 
Stuur asb. vir u kind Vrydae nog steeds kos saam.  Moenie meer R10,00 stuur 
nie.   
 
7. Medikasie:   
Geen medikasie mag sonder skriftelike toestemming  
toegedien word nie. Skryf u toestemming in boekie met besonderhede soos die 
hoeveelheid en tyd van toediening. Plaas medikasie, asook medisynelepel in ’n 
plastiekba  en gee aan klasonderwyseres. 
 
8.Speelgoed:   
Leerders mag nie speelgoed skool toe bring nie.  
 
 
 
 
 
 
 
 
 
 
SKOOLGEREEDHEID:  Hoe kan u as ouer help? 
 

Leer of help u kind met die volgende: 
 
1. Selfstandigheid 

·  huisadres, telefoonnommer, naam, van en geboortedatum.  
·  om sy skoenveters vas te maak. 
·  om sy neus te blaas en behoorlik af te vee. 
·  nie later as 20h00 te gaan slaap nie. 
·  om elke oggend ’n gesonde ontbyt te eet. (jong kinders kan nie tot 

09h30 konsentreer sonder ontbyt nie) 
 
 



- 13 - 
 

3. Emosionele en sosiale ontwikkeling 
·  verantwoordelikheid te aanvaar om self aan te trek, tande te borsel, te bad, 

sy boodskapboekie in sy tas te pak, ens. (By die skool moet hy sy klere en 
skoene self oppas en in sy tas bêre). As hy dinge self doen skep dit ’n gevoel 
van prestasie en onafhanklikheid en is hy dan bereid om meer te waag.   

·  gesels met u kind oor die konteks van die week  (bv. Myliggaam) en help 
hom om sy emosies uit te druk deur te vra wat hom gelukkig of hartseer 
maak.  Stal ook sy prentjies uit en laat hom spesiaal voel. 

·  nooi jou kind se maatjies om te kom speel – verkieslik op Vrydag of  
naweke. 

 
3. Taalvaardigheid 

·  speel “Ek sien met my kleine ogies.......” met kleure, vorms en klanke (bv. 
iets wat begin met ‘n “s”) 

·  leer jou kind om die eerste keer na ’n opdrag te luister. Moenie opdrag 
herhaal indien kind dit nie uitvoer nie, maar vra liewer: “wat het ek jou 
gevra?” en laat kind dan die opdrag herhaal. 

·  lees elke dag vir u kind ’n storie.  (Jy sal nooit spyt wees nie) 
·  bou saam met u kind legkaarte. 
·  laat u kind raai wat advertensieborde of huishoudelike etikette uitspel, bv. 

Spar, Woolworths, Coca Cola, Omo, Absa ens. 
·  u kan woorde by die prente in u kind se plakboek skryf, hy kan   dit dan 

“lees” of kopieer.  
 
4. Wiskundige vaardighede 

·  speel speletjies soos Slangetjies en leertjies, Uno, Ludo en Domino’s met 
jou kind.  

·  moedig hom/haar aan om syfers raak te sien bv. muntstukke, 
straatnommers, pryse, ens. 

·  laat hul bv. lekkers soos Smarties, gelykop verdeel tussen boeties of 
sussies.  
   

5. Groot- en fynmotoriese vaardighede 
·  speel gereeld balspeletjies. 
·  huppel, galop, dans, spring een been, stoei, spring tou, en trek tou saam 
·  met u kind. 
·  laat kind prente uit ou tydskrifte knip en in ’n boek plak. (bv. prente van 

karre, speelgoed, rokke of lekker kos.)  Hy kan ook prentjies teken in die 
boek. 

·  speel met wasgoedpennetjies, deur dit aan iets vas te knyp of sorteer pa se 
spykers en skroewe uit.           

 
Geniet die leerspeletjies saam met u kind! 

THE MIND OF A CHILD 
 

The mind of a child is a beautiful place. 
An Eden where many things grow, 

A garden of beauty where, sheltered by love,  
Grow flowers in row upon row. 

 
The mind of a child is a wonderful place 

Where wishes and dreams are so real, 
Where kittens and puppies and gingerbread men, 

Can talk and can actually feel. 
 

The mind of a child is a mystical place. 
Where character grows like a tree, 

And children become either better or worse 
By actions of you, or me. 

 
(Kate HW) 


